
[bookmark: _GoBack]«Հայաստանի Հանրապետության կառավարության 2017 թվականի հոկտեմբերի 5-ի N1373-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ Վարչապետի աշխատակազմի ֆինանսատնտեսագիտական վարչության եզրակացության վերաբերյալ

	Վարչապետի աշխատակազմի ֆինանսատնտեսագիտական վարչության եզրակացություն

	Որոշման նախագծով առաջարկվում է կառավարության 05.10.2017թ. N1373-ն N1 հավելվածի 15-րդ կետի 3-րդ ենթակետում, նույն հավելվածի 18-րդ կետում և նույն որոշման N3 հավելվածի 11-րդ կետի 3-րդ ենթակետում կատարել փոփոխություններ, համաձայն որոնց դեբիտորական պարտքերը ճանաչվում են անհուսալի «անվճարունակ (սնանկ) ճանաչվելու վերաբերյալ դատական ակտն օրինական ուժի մեջ մտնելու օրվանից՝ եթե դեբիտորական պարտքն առաջացել է մինչև պարտապանի՝ Հայաստանի Հանրապետության օրենսդրությամբ սահմանված կարգով անվճարունակ (սնանկ) ճանաչվելու վերաբերյալ դատական ակտն ուժի մեջ մտնելու օրը ներառյալ»: 
Իսկ որոշման նախագծի հիմնավորման մեջ, նշված է, որ «այն դեպքերի համար, երբ դեբիտորական պարտքերը առաջանում են պարտապանի՝ Հայաստանի Հանրապետության օրենսդրությամբ սահմանված կարգով անվճարունակ (սնանկ) ճանաչվելու վերաբերյալ համապատասխան դատական ակտն ուժի մեջ մտնելուց հետո, ապա այդ դեբիտորական պարտքերը հարկման առումով ճանաչել անհուսալի՝ պարտապանի լուծարման (պարտապան ֆիզիկական անձի դեպքում՝ մահվան) հիմքով (եթե պարտապանը մտադիր չէ ենթարկվել ֆինանսական առողջացման) և նվազեցվել համախառն եկամտից լուծարման (պարտապան ֆիզիկական անձի դեպքում՝ մահվան) հաշվետու տարում»։ 
Այսինքն, ստացվում է, որ որոշման նախագծով անհուսալի է ճանչվում մինչև պարտապանի՝ Հայաստանի Հանրապետության օրենսդրությամբ սահմանված կարգով անվճարունակ (սնանկ) ճանաչվելու վերաբերյալ դատական ակտն ուժի մեջ մտնելու օրը ներառյալ առաջացած դեբիտորկան պարտքերը, իսկ հիմնավորմամբ դատական ակտն ուժի մեջ մտնելուց հետո առաջացած դեբիտորական պարտքերը;
Գտնում ենք, որ անհարժեշտ է որոշման նախագիծն ու որոշման նախագծի հիմնավորումը համապատասխանեցնել միմյանց:

	Ընդունվել է
Խմբագրվել է նախագծի հիմնավորման 3-րդ կետը։ 
 




